Prezidente EUA refleta kona-ba tanba sa
viajen kildmetrus millaun ida f6 ba nia
esperansa ba futuru

-

BARACK OBAMA
Prezidente Estadus Unidus Amérika

Lonely Planet fiar katak viajen responséavel bele sai forsa ba di’ak nian. Ida
ne’e fiar ida ne’ebé fahe mos husi Prezidente Barack Obama, Prezidente EUA
ba dahuluk iha poder ne’ebé vizita Kamboja, Etidpia, Kenya, Myanmar no
Laos. lIha nia viajen estranjeira ikus nian, nia koalia ba ami kona-ba oinsa nia
hasoru joven sira ne’ebé optimismu, tolerante no envolvidu iha mundu tomak
fé ba nia esperansa ba futuru.

Ohin, ha’u konklui ona buat ne’ebé bele dehan hanesan ha’u nia viajen
estranjeira ikus liu nudar prezidente mai iha Peru. Uluk ha’u mai iha ne’e
atende simeira ida lider sira Azia Pasifiku nian. Maibé ha’u mos halo buat ida
ne’ebé sai ona hanesan marka importante ida husi ha’u nia viajen nudar
prezidente —halo enkontru nakloke ho joven sira.

Prezidente Obama komprimenta labarik feto ida iha Plaza San Pedro, Cartagena, Colombia, durante
Simeira Amerikanu sira nian, 15 Abril 2012 © Pete Souza/Foto ofisial Kaza Branka nian

Durante ha’u nia tempu hanesan prezidente, ha’u halo ona viajen liu
kilbmetrus milaun ida ba kantu hotu iha mundu tomak. Viajen estranjeiru
hirak ne’e inklui ho simeira internasional no vizita bilateral ne’ebé
fundamental tebes ba progresu ne’ebé ita halo tiha ona mak hanesan — haforsa
aliansa, envolve ho eis adverzariu, renova ekonomia global, no hamosu akordu
sira hodi luta hasoru mudansa klimatika, hapara propagasaun armas nuklear,
haluan komérsiu, no halakon kiak no moras.

Ha’u husik kargu ho fiar liu tan katak kooperasaun internasionél ne’e
importante tebetebes. Sein konsultasaun regular ho lider raiseluk, no
koordenasaun institusional entre EUA no nia aliadus no parseiru sira, ita
labele rezolve dezafius ne’ebé la rekonese fronteiras. Lori nasaun barak servisu
hamutuk maka konsege halakon moras Ebola. Lori presaun koordenada no
diplomasia kuidadoza mak atinji akordu dame nian hodi reverte programa
nuklear Iraun nian. Besik nasaun 200 gasta tinan barak halo negosiasaun
todan hodi alkansa Akordu Paris atu proteje ita nia planeta. Kada loron ida,
Estadus Unidus serbisu makaas ho nasaun seluk hodi fahe informasaun atu
prevene atake terorista, hapara trafiku umanu, harahun kartel droga, ka
kombate korupsaun.

Prezidente hetan ajuda atu hamriik hafoin hasai foto grupu ho estudante artista sira iha eskola
elementariu Dillingham, © Pete Souza/Foto ofisial Kaza Branka nian.



Maibé enkuantu kooperasaun ne’e importante, ha’u sempre fiar katak ita nia
envolvimentu ho nasaun seluk labele limita deit ho governu sira — ita mos
tenki envolve ho ema hotu iha mundu tomak. Partikularmente, ita tenki
sustenta ita nia envolvimentu ho ema joven sira, ne’ebé sei determina futuru
iha aban bainrua hafoin ita sira ne’ebé iha pozisaun ukun nian husik ona palku
mundial.

Haree ba nimeru populasaun ita nia mundu nian. Liu metade husi ema
umanu hotu ho tinan 30 ka nurak liu tan. Ne’e hotu barak liu tan iha nasaun
sira iha prosesu dezenvolvimentu — iha ne’eba mak 9o % populasaun global ho
tinan 30 ba kraik moris ba. Ema joven sira ne’e moris atravesa revolusaun
teknolojia ne’ebé hafoun fila fali moris iha ita nia planeta, permite asesu luan
ba informasaun no konetividade, iha tempu hanesan kauza moés disrupsaun
iha ekonomia global. No enkuantu lider mundial diskute kona-ba asuntus
todan sira ohin loron nian, ema klosan sira iha mundu maka parte hirak
ne’ebé sei determina karik sira nia lian sei lori mudansa ne’ebé dudu dadaun
ita nia mundu ba hasoru justisa, oportunidade, toleransia ne’ebé boot liu tan,
no respeita malun.

Prezidente Obama asiste hela dansarinu sira iha pista Aeroportu Internasional Julius Nyerere nian iha
Dar es Salaam, Tanzania, 2 Jullu, 2013 © Pete Souza/Foto ofisial Kaza Branka nian



Tanba ne’e mak ha’u lansa ona Inisiativa Lider Joven iha Afrika, Sudeste
Aziatiku, no Amérika Latina ne’ebé foka liu ba kapasita joven sira — liga sira
ba malu, no oferese rekursu ne’ebé bele ajuda sira dezenvolve organizasaun
14’°0s governamental, hamosu negosiu ida, ka hahu kareira ida iha servisu
publiku. Inisiativas hirak ne’e inklui rede online, enkontru sira iha ita nia
postu diplomatiku, no asesu ba ajuda finanseira, estajiu, no oportunidade
barak hodi partisipa iha programa sira iha eskola sira Amérika nian no
universidade sira. Metade husi ema milaun ida ho tinan 35 ba kraik ohin loron
hola parte ba rede sira ne’e. Liu 3,000 husi ema klosan sira ne’e halo ona
viajen mai Estadus Unidus.

Loroloron, joven sira ne’e serbisu dadaun hodi hadi’a sira nia komunidade
komesa husi okos mak sae mai. Kantor rapp ida husi Uganda agora dadaun
promove partisipasaun siviku liu husi nia mtzika. Negosiante ida ema
Rwanda uza dadaun teknolojia foun hodi fornese eletrisidade ba suku sira
ne’ebé la ligadu ba airin eletrisidade. Doutor ida iha Myanmar oferese dadaun
operasaun médiku gratis ba labarik sira. Ativista ida husi Tailandia organiza
tiha ona joven sira iha Sudeste Aziatiku laran hodi luta kontra trafiku umanu.
Joven ida husi nasaun Laos mobiliza dadaun komunidade sira hodi hapara taa
ai ilegal ne’ebé estraga meiu-ambiente. Lider Munisipal ida Filipinas nian
lansa dadaun inisiativa foun hodi promove satide feto nian no kombate feto-
ran isin rua sedu; sefiora ne’e konsege halo tanba abilidade sira ne’ebé nia
aprende iha organizasaun ida iha Montana. Refleta ba pasu dook ne’ebé nia
halo ona hahu husi nia inisiu umilde iha suku kiikoan ida, feto oan ne’e dehan:
‘Inisiativa Lider Joven Sudeste Aziatiku mak kapitulu ne’ebé muda ha’u nia
moris.’



Prezidente dansa hela ho labarik estudante sira no Primeira Dama iha Mumbai, India, 7 Novembru
2010 © Pete Souza/Foto ofisial Kaza Branka nian

Laiha buat ida husi inisiativa hirak ne'e sei transforma ita-nia mundu. Maibé,
sira ida-idak kria influensia ida ba progresu ne'ebé ho neineik-neineik sei lori
mudansa sira-ne'ebé ita nia mundu presiza. No iha enkontru ho foin-sa'e sira-
ne’e, buat ida ne’ebé mosu bebeik mak valor ne'ebé sira hetan hosi relasaun
ho ema seluk. Klosan Guinense ida ne'ebé daudaun ne’e partisipa iha ita nia
programa Bolsa Estudu koalia loos, dehan: ‘Kuandu ha’u halo viajen ba
Estadus Unidus no hala'o sorumutuk ho joven estraordinariu sira hotu husi
Afrika, ha’u sai hatene katak ha’u iha sorte hodi haree no aprende oinsa mak
ha’u bele halo impaktu ba ema nia moris. Ha’u mos aprende toleransia no
multikulturalismu. Maski ha’u iha ona esperiénsia barak iha mundu tomak,
sorumutuk ajuda ha’u halo desizaun ne’ebé f6 impaktu ba moris ema tokon ba
tokon iha ha’u nia sorin-sorin.'

Esforsu hirak ne'e la sai notisia prinsipal. Maibé, sira refleta optimismu ne'ebé
ha’u haree ona iha joven sira hosi étnika oin-oin, relijiaun no nasionalidade
hotu-hotu iha mundu — inklui iha Estadus Unidus. Tha tempu bainhira ita
hasoru diverjensia barak iha politika global, joven sira dala barak iha liu
toleransia, iha liu kompaisaun no kompromisu ba serbisu atu halo mudansa
ne’ebé f6 benefisiu ba sira-nia komunidade husi kraik ba leten.

Prezidente partisipa iha eventu kultural ida ho klosan Costa Rikanu sira no ho eis Prezidente Laura
Chinchilla iha Casa Amarilla, San Jose, Costa Rica, 3 Maiu 2013 © Pete Souza/Foto ofisial Kaza Branka
nian

Ha’u dala barak hetan perguntas kona-ba saida mak ha’u sei husik hela liga ba
politika determinada ida. Politika sira ne’e importante. Maibé ha’u mos fiar
katak progresu sei sukat ikus liu ho servisu hirak ne’ebé halao husi klosan-sira
ne’ebé ita envolve ona hodi serbisu hamutuk. Sira maka futuru prezidente no
primeiru ministru sira, ativistas no negosiante sira. Sira f6 esperansa, no ba
oin ha’u hein hodi sai sasin ba mudansa estraordinaria ne’ebé sira bele halo
bainhira sira kaer ona knaar lideransa nian.

